UNIDADE III  Tema 5: O ciclo celular e a reproducción celular
O ciclo dunha célula é análogo ó dun ser vivo, “nace”mediante a división dunha célula proxenitora, medra e se reproduce, este proceso repetitivo no tempo, constitúe o ciclo celular.

A duración do ciclo varía segundo a estirpe celular; como media pode considerarse unha duración de 24h

O ciclo vital dunha célula divídese en dúas fases moi definidas, interfase e mitose.
A interfase é a fase máis longa do ciclo celular e transcurre entre dúas mitose sucesivas (por eso: interfase ou intermitose) caracterízase esta fase pola ausencia de cromosomas visibles.

Etapas do ciclo celular (simil: 24horas)
Fase G1.- empeza xusto despois da división da célula.Esta aumenta de tamaño e hai unha gran actividade para formar novas proteínas e ARN (aprox. 11h)
Fase S.- preparación para a división, síntese de ADN, ó rematar esta fase, a célula ten o doble de proteínas nucleares e de ADN (aprox.8h)
Fase G2.- transcripción e traducción de certos xenes necesarios para a división da célula, ó microscopio aprécianse cambios estructurais que indican o principio da mitose (aprox. 1h)

Fase M.- As células divídense e reparten equitativamente o seu contido nuclear (mitose ou cariocinese) e citoplasmático (citocinese ou citodiérese)

Fase G0.- A célula pode, a partir da fase M entrar nunha fase G1 para dividirse de novo ou entrar en fase G0 de diferenciación celular.

Mitose.- É un proceso de división celular no que a partir dunha célula fórmanse dúas con idéntica dotación xenética contida nos seus cromosomas. 

Tamén é un proceso de multiplicación celular que participa no desenvolvemento, crecemento e rexeneración do organismo

Inda que é un proceso continuado, divídese en fases para facilitar o seu estudio, estas fases son: profase, metafase, anafase, telofase.
Profase.-

· Condensación de cromosomas, vanse facendo máis grosos  e curtos.

· Recoñécense as dúas cromátidas de cada cromosoma.

· Empézanse a facer visibles os cinetocoros (centros organizadores da polimerización de microtúbulos)

· Desaparición do nucleolo.

· División do diplosoma (dous centriolos)

Diplosoma + material pericentriolar + fibras do áster → Centrosoma

Premetafase (profase tardía).-

· Desaparición da membana nuclear.

· Os cinetocoros vólvense funcionais e empezan a formar microtúbulos (microtúbulos cinetocóricos)

· Imbricación dos túbulos cinetocóricos e polares.

Metafase.-

· caracterízase pola reunión dos cromosomas no ecuador do fuso.

· Os cromosomas están na fase de máxima condensación.



Microtúbulos polares 
Fuso
Microtúbulos cinetocóricos


Microtúbulos ceibes: de orixe descoñecido

Anafase.-

· Separación das cromátidas.

· Migración dos cromosomas cara ós polos por acortamento dos microtúbulos cinetocóricos.

· Alongamento da forma xeral do fuso e dos microtúbulos polares.

Telofase.-

· Comenza cando os dous lotes de cromosomas chegaron cada un, a un polo do fuso.

· Reconstrucción dos núcleos fillos.

· Finalización da citodiérese.

Meiose.- Proceso de división para formar gametos haploides a partir de células diploides.

Na meiose prodúcense dúas divisións celulares e unha soa duplicación de cromosomas.

